
23
Su 23 de ghennarzu de su 1911
naschet in Terranoa Astro Mari,
sonadore de clarineto e iscritore de
cantones. Si diplomat in clarineto in
Casteddu, at partetzipadu a su
Fèstival de Sanremo in su 1951 cun sa
cantone de Achille Togliani Sedici
anni e in su 1957 cun La più bella
canzone del mondo, cantada dae
Gino Latilla

Nasci in Tarranòa la dì 23 di
’jinnaggju di lu 1911 Astro Mari,
clarinettista e autòri di canzoni.
Si diplomési in clarinettu in
Càgliari, palticipési a lu Festival
di Sanremo illu 1951 cu’ la canzona
di Achille Togliani Sedici anni e
illu 1957 cun La più bella canzone
del mondo, cantata da Gino
Latilla.  

Battista Bardanzellu naschet in
Terranoa in su 1885. Detzidet da
andare a istudiare a s’àtera ala de
su mare e si laureat in
giurisprudèntzia in Roma,
diventende avocadu e polìticu de
importu mannu. Est istadu cussizeri
comunale in Roma e pro totu sa vida
est istadu in intro de sa polìtica
romana finas a su 1956, cando,
oramai malàidu de coro, morit sa die
31 de ghennarzu de su matessi annu.

Battista Bardanzellu nasci in
Tarranòa illu 1885. Diccidi d’andà
a studià a l’alta palti di lu mari e
pidda la làurea in leggji in Roma,
divintendi avvocatu e polìtticu
abbeddu impultanti. È statu
cunsigliéri cumunali in Roma e pa’
tutta la so’ ’ita à fattu palti di la
pulìttica romana finz’a lu 1956,
candu, malatu di còri, mòri la dì 31
di ’jinnaggju di lu mattessi annu

GJINNAGGJU GHENNARZU

Giuseppe Sotgiu naschet in
Terranoa su 9 de abrile de su 1902.
Avocadu, giurista e polìticu chi
est istadu presidente de sa
provìntzia de Roma dae su 1952 a su
1954. Est istadu finas sìndigu de
Terranoa dae su 1970 a su 1973.

Giuseppe Sòtgiu nasci in Tarranòa
la dì 9 d’abbrili di lu 1902.
Avvoccatu, gjurista e pulìtticu
chi stési presidenti di la pruìncia
di Roma da lu 1952 a lu 1954. Stési
ancòra sìndacu di Tarranòa da lu
1970 a lu 1973.

ABBRILI  ABRILE

Su 30 de làmpadas de su 2014, in
Terranoa, morit Salvatore
Varrucciu, menzus connotu
comente Varalto. Nàschidu in
Terranoa in su mese de Nadale de
su 1937, diventat un’iscultore
famadu chi at rapresentadu sa
Sardigna cun sos traballos suos
de sa pedra e de su metallu. Dae
sa segunda meidade de su
Noighentos a sos primos annos de
su Duamiza est istadu
ambasciadore de s’arte de
Terranoa in totu su mundu

La dì 30 di làmpata di lu 2014, in
Tarranòa, mòri Salvatore
Varrùcciu, meddu cunnottu
com’e Varalto. Natu in Tarranòa
illu mési di natali di lu 1937,
diventa unu scultòri mintuatu
chi a rapprisintatu la Saldigna
cu’ li so’ trabaddi di pétra e
mitallu. Da la sigunda mitai di lu
Noicentu a li primmi anni di
l’annu 2000 è statu ambasciadòri
di l’alti di Tarranòa in tuttu lu
mundu.

LÀMPATA LÀMPADAS

Su 5 de trìulas de su 2014, a
s’edade de 77 annos, morit in
Terranoa Rita Denza, famada
coghinera e mere de su
Ristorante Gaddura, atividade
chi aiat ereditadu dae su babbu e
chi issa at fatu crèschere semper
de prus, retzende prèmios e
cunsensos in totue. Restat in sa
memòria de totu sa Gaddura e
paris a issa si nd’est andadu unu
cantu de s’istòria de Terranoa

La dì 5 di agliòla di lu 2014, cun
77 anni, mòri in Tarranòa Rita
Denza, famata cucinéra e
pruppietària di lu Ristorante
Gaddura, attivitai chi aia
ereditatu da lu babbu e chi idda
aia smannatu sempri di più,
gagnendi premi e cunsensi.
Ambara illa mimòria di tutta la
Gaddura e insembi a idda si n’è
andatu un pezzu di la stòria di
Tarranòa.

AGLIÒLA TRÌULAS

Su 27 de trìulas de su 2022, in
Terranoa, morit Giuseppe Fadda,
unu de sos cantantes chi ant
fatu s’istòria de Terranoa e de sa
Gaddura, menzus connotu
comente Pino d’Olbia. Nàschidu
in su mese de abrile de su 1935 at
incumintzadu sa carriera in sos
annos ‘60 e dae cue non s’est prus
firmadu, girende s'Itàlia e
s’Europa, dende onore a Terranoa
e a sa Sardigna

La dì 27 d’agliòla di lu 2022, in
Tarranòa, mòri Giuseppe Fadda,
unu di li cantadòri chi ani fattu
la stòria di Tarranòa e di la
Gaddura, meddu cunnottu com’e
Pino d’Olbia. Natu illu mési
d’abbrili di lu 1935, incumència la
so’ carriera ill’anni ’60 e no s’è
più filmatu, gjirendi l’Itàlia e
l’Europa, dendi onòri a la tarra
sòja e a lu paési sòju.

AGLIÒLA TRÌULAS

Su 7 de austu de su 2018, in
Folgaria, morit Gustavo
Giagnoni. Nàschidu in Terranoa
in su 1933, est istadu unu
giogadore de fùbalu apretziadu
meda in totu s'Itàlia. At giogadu
in Mantova pro unu fiotu de
annos e a pustis est diventadu
finas unu bonu allenadore,
ammentadu pro sas cumpetèntzias
suas ma finas pro su colbacu chi
si poniat semper in conca.

La dí 7 d’austu di lu 2018, in
Folgaria, móri Gustavo
Giagnoni. Natu in Tarranóa illu
1933, è statu gjucadóri di palloni
famatu e vulutu be’ in tutta
l’Itàlia. À gjucatu pa’ anni in
Mantova e pói è divintatu un bon
allenadóri, ammintatu pa’ li so’
cumpitenzi, ma puru pa’ lu
colbaccu chí pultaa sempri in
capu.

AUSTU AUSTU

Ottavio Spano, connotu comente
Toto, naschet in Terranoa su 29
de austu de su 1923. Incumintzat
sa carriera polìtica in sa Cisl in
Lombardia. Torradu in Sardigna,
in su 1970 faghet parte de su
cussizu comunale de Terranoa e
in su 1983 benit votadu finas
comente senadore de sa
Repùblica Italiana in su cullègiu
de Terranoa-Tèmpiu. 

Ottavio Spano, cunnottu com’e
Toto, nasci in Tarranóa la dí 29
d’austu di lu 1923. À cuminciatu
la carriera pulíttica cu’ la CISL
in Lumbaldia. Turratu in
Saldigna, illu 1970 faci palti di
lu cunsiddu cumunali di
Tarranóa e illu 1983 veni elettu
puru com’e senadóri di la
Repúbblica Italiana illu
cullégiu di Tarranóa e Tèmpiu.

AUSTU AUSTU

Su 8 de santugaine de su 1997
morit Mario Cervo. Nàschidu in
Terranoa su 27 de austu de su
1929, est istadu produtore
discogràficu, condutore de ràdiu
e dirigente isportivu. In su 1962 at
dadu sos nadios a sa prima domo
discogràfica de Sardigna, sa
Nuraghe, publichende pro su prus
discos de mùsica sarda.

La dí 8 di santigaini di lu 1997
móri Mario Cervo. Natu in
Tarranóa la dí 27 d’austu di lu
1929, stési produttóri
discogràfficu, conduttóri
radioffónicu e diriggjenti
sportivu. Illu 1962 fundési la
primma casa discogràffica di
Saldigna, la Nuraghe,
pubblichendi palteppiú dischi di
música salda.

SANTIGAINI SANTUGAINE

Su 15 de santugaine de su 1916
naschet in Bitzi Dionigi Panedda.
Preìderu, professore e istòricu
chi at coladu su prus de sa vida
in Terranoa. A pustis de sa
laurea detzidet de si fàghere
preìderu, ma in sos annos ‘50
lassat su satzerdòtziu e si nche
torrat a Terranoa, in ue
incumintzat a iscrìere libros
subra a sa tzitade e a sa Gaddura. 

La dí 15 di santigaini di l’annu
1916 nasci in Bitti Dionigi
Panedda. Préti, professóri e
stóricu chi passési la so’ ’ita in
Tarranóa. Candu compri
l’universitai, decidi di fassi préti,
ma ill’anni ’50 compri d’esse preti
e si ni torra in Tarranóa, undi
incumència a scrí libbri innantu
a Tarranóa e a la Gaddura.

SANTIGAINI SANTU GAINE

Su 26 de santandria de su 1923
naschet in Tàranto Saverio De
Michele, polìticu italianu chi at
fatu una carriera manna in
Terranoa. Difatis De Michele est
istadu sìndigu de sa tzitade
gadduresa dae su 1956 a su 1963,
francu sos annos dae su ‘58 a su
’60, cando sa tzitade est istada
cummissariada. Morit in
Terranoa in su mese de martu  de
su 2021. 

La dí 26 di santandria di lu 1923
nasci in Taranto Saverio De
Michele, políticu italianu chi
fési umbè di carriera in
Tarranóa. Infatti De Michele
stési lu síndacu di la citai
gaddurésa da lu 1956 a lu 1963,
francu ill’anni da lu ’58 a lu ’60,
candu la citai stési
cummissariata. Murisi in
Tarranóa illu mési di malzu di lu
2021.

SANTANDRIA SANTU ANDRIA

Su 5 de nadale de su 1937 naschet
in Sansepolcro (AR) Bruno
Nespoli. Est bènnidu in Sardigna
pro fàghere su militare e posca
est intradu in s’iscuadra de
fùbalu de Terranoa comente
portieri, ma est mortu a 23 annos
a pustis de un’atapada a conca
cun unu giogadore aversàriu.
Pro l’ammentare, ant dadu su
nùmene sou a s’istàdiu de
Terranoa.

La dí 5 di natali di lu 1937 nasci in
Sansepolcro (AR) Bruno Nespoli.
Éra vinutu in Saldigna pa’ fà lu
militari e dapói è intratu illa
scuadra di fúbbalu di l’Olbia
com’e portiéri, ma è moltu a 23
anni, pói d’un colpu a capu cu’ un
gjucadóri avversàriu. Par
ammintallu, ani datu lu nommu
sóju a lu stàdiu di Tarranóa.

NATALI NADALE

Naschet in Terranoa su 29 de su
mese de nadale su militare e
aviadore Pietro Bonannini. Est
istadu pilota de sos catzas
bumbarderis. Est istadu premiadu
dae sa Règia Aeronautica
comente ùnicu “asso”, cun noe
aèreos imbolados e onoradu cun
sas medàllias de oro, de prata e
de brunzu a su valore militare.

Nasci in Tarranóa la dí 29 di
natali di lu 1919 lu milittari e
aviadóri Pietro Bonannini. È
statu pilota di càccia
bumbaldéri. Veni primiatu da la
Regia Aeronautica com’e únicu
“asso”, cun nói aèrei nimmichi
abbattuti e onoratu cu’ la
midadda d’oru, di pratta e di
brunzu a lu valóri milittari..

NATALI NADALE

